
അങ്ങനെ അവർ കുരങ്ങന്റെ വീട്ടിലേക്ക് ചെന്നു. പിറ്റേന്ന് രാവിലെ കരങ്ങൻ പറഞ്ഞു ' ' കുട്ടികളെ പുറത്ത് ദുഷ്ട മൃഗങ്ങൾ ഉണ്ട് അകത്തു തന്നെ ഇരുന്നോളൂ'' അതും പറഞ്ഞ് കുരങ്ങൻ വീട്ടിനു പുറത്തിറങ്ങി വാതിൽ പൂട്ടി. കുറേകഴിഞ്ഞ് അരിയും സാധനങ്ങളുമായി തിരിച്ചുവന്നു. വേഗം ഭക്ഷണം ഉണ്ടാക്കു....
കുരങ്ങൻ പറഞ്ഞു. പാവം സൂനയും രൂപയും.അവർ വേഗത്തിൽ ഭക്ഷണമുണ്ടാക്കി കൊടുത്തു. അവരും കഴിച്ചു. പക്ഷേ കരങ്ങൻ അവരെ വീട്ടിൽ പോവാൻ അനുവദിച്ചേയില്ല. കുരങ്ങൻ പുറത്തു പോവുമ്പോൾ വാതിൽ പൂട്ടിയിടും. 
    അങ്ങനെ ദിവസങ്ങൾ കഴിഞ്ഞു...
ഇത്രയും ദിവസമായിട്ടും അച്ഛനു അമ്മയും അന്വേഷിച്ച് വന്നില്ലല്ലോ അതായിരുന്ന കുട്ടികളുടെ സങ്കടം. ഒരു ദിവസം കുരങ്ങൻ പുറത്തു പോയ സമയത്ത് സൂനയും രൂപയും തട്ടിൻപുറത്ത് കയറി ഒളിച്ചിരുന്നു.
വിശക്കുമ്പോൾ തിന്നാൻ കുറെ നെയ്യപ്പവും ഉണ്ടാക്കി.കുരങ്ങൻ മടങ്ങിയെത്തിയപ്പോൾ വിളിച്ചു. സൂന രൂപ വിശന്നിട്ട് വയ്യാ... ചോറു തരൂ... അതും പറഞ്ഞ് കുരങ്ങൻ അടുക്കളയിൽ കയറി പാത്രങ്ങൾ തുറന്നു നോക്കി.പക്ഷെ അതിലൊന്നും ഇല്ല. അപ്പോഴാണ് നിലത്ത് അരമണികൾ ചിതറിക്കിടക്കുന്നത് കണ്ടത്. കുരങ്ങൻ നിലത്തിരുന്ന അരിമണി പെറുക്കി തിന്നാൻ തുടങ്ങി.
പെട്ടന്ന് സൂനയുടെ പാത്രത്തിൽ നിന്ന് ഒരു നെയ്യപ്പം താഴെ വീണു. കുരങ്ങൻെ ഞെട്ടി പോയി.നോക്കുമ്പോഴതാ നിലത്ത് കൈഡ വാലിനടുത്ത് ഒരു നെയ്യപ്പം ഹമ്പടാ...! ഞാനിവിടെ അരിമണി തിന്നുമ്പോൾ നീ നെയ്യപ്പം തിന്നുന്നോ! കുരങ്ങൻ വാലിനെ നോക്കി ഒറ്റയടി അതു കണ്ട് സൂനയും രൂപയും ചിരിച്ചുപോയി.പെട്ടെന്ന് രൂപയുടെ കയ്യിലെ അപ്പ പാത്രം താഴെ വീണു.
' 'ക്ണീം..'' കുരങ്ങൻ പേടിച്ചു പോയി ഇതു നെയ്യപ്പ ഭൂതം തന്നെ! കുട്ടികളെ പിടിച്ച് തിന്നുന്നതും നെയ്യപ്പ ഭൂതമാകും കരങ്ങൻ ഇറങ്ങി ഒറ്റ ഓട്ടം! എന്നിട്ട് മറ്റ് കുരങ്ങന്മാരെ വിളിച്ചു കൂട്ടി കാര്യം പറഞ്ഞു. എല്ലാവരും കുരങ്ങന്റെ വീട്ടിലെത്തി. പക്ഷെ ആർക്കും അകത്തു കയറാൻ ധൈര്യമില്ല. നാളെ ഒരു ഹോമം നടത്തി ഭൂതത്തെ ഓടിക്കാം കുരങ്ങന്മാരുടെ മന്ത്രവാദി പറഞ്ഞു എല്ലാവരും പിരിഞ്ഞ് പോയി. കുരങ്ങൻപുറത്തൊരു കൊമ്പിലിരിപ്പാണ് .
അന്നേരം സൂനയം രൂപയും താഴെ ഇറങ്ങി ഉഗ്രൻ ദോശ ഉണ്ടാക്കി."ശ്ശി " .... ദോശയുണ്ടാക്കുന്ന ശബ്ദം കേട്ടപ്പോൾ കുരങ്ങൻ എന്ത്കരുതിയെന്നോ?നെയ്യപ്പ ഭൂതം ശ്വാസമെടുക്കുന്ന ശബ്ദമാണെന്ന്!
അവൻ പേടിച്ച് കുരങ്ങന്മാരുടെ അടുത്തേക്ക് ഓടി. സുനയും രൂപയും ചോറും കറിയും എല്ലാം ഉണ്ടാക്കി കഴിച്ചു. കുറെ അടുക്കളയിൽ മൂടിവെച്ചു. നെയ്യപ്പവുമായി തട്ടിൻ പുറത്ത് കയറുന്നതിനു മുമ്പ് പലയിടത്തായ് തറയിൽ കുറേ പശയും ഒഴിച്ചു. പിറ്റേന്ന് മന്ത്ര വാദിയും കൂട്ടരും ഹോമത്തിനെത്തി. മറ്റു കുരങ്ങന്മാർ അടുക്കളയിൽ നോക്കിയപ്പോൾ ചോറും കറിയും കണ്ടു. അവർ അതെല്ലാം എടുത്ത് ഹോമഗുഢത്തിനു ചുറ്റുംനിരത്തിവെച്ച് കഴിക്കാൻ തുടങ്ങി അത് ഭൂതം വച്ചതാ..!
കഴിക്കല്ലെ കുരങ്ങൻ വിളിച്ചു പറഞ്ഞു പക്ഷെ ആര് കേൾക്കാൻ.? പക്ഷെ കഴിച്ച് കഴിഞ്ഞ് എഴുന്നേൽക്കാൻ നോക്കിയപ്പോഴോ? ആരോ പിടിച്ച് പറച്ചത് പോലെ തറയിൽപശയാണല്ലോ.. വിടെടാ..
എല്ലാവരും ഒച്ചവെച്ചു കുട്ടികൾക്ക് ചിരി പൊട്ടി. അവർ കയ്യിലെ അപ്പ പാത്രം തറയിലേക്ക് എറിഞ്ഞു. അതുകൂടി കണ്ടതോടെ കുരങ്ങന്മാരെല്ലാം എങ്ങനെയൊക്കയോ പിടഞ്ഞെഴുന്നേറ്റ് ഒറ്റയോട്ടം! മിക്കവരുടേയും ശരീരത്തിലെ രോമം പശയിലൊട്ടി പറഞ്ഞു പോയി. എല്ലാവരും സ്ഥലം വിട്ടതോടെ സൂനയും രൂപയും പുറത്തിറങ്ങി വീട്ടിലേക്കോടി പകൽ സമയം ആയതു കൊണ്ട് അവർക്ക് പേടി ഒന്നും തോന്നിയില്ല... കാടിനു പുറത്തെത്താറായപ്പോഴേക്കും അവരെ അന്വോഷിച്ച് ഇറങ്ങിയ ഗ്രാമീണരെ കണ്ടു. കുട്ടികൾ കുരങ്ങന്മാരെ പറ്റിച്ച കഥ കേട്ട് എല്ലാവരും പൊട്ടി ചിരിച്ചു...

